
				এই পাতাটির মুদ্রণ সংশোধন করা প্রয়োজন। 
766 বাংলাদেশের স্বাধীনতা যুদ্ধ দলিলপত্রঃ দ্বিতীয় খন্ড
মুজিব ইয়াহয় আলোচনার ওপর সংবাদপত্রের দৈনিক পূর্বদেশ ২০ মার্চ, ১৯৭১
আজ উপদেষ্টাসহ মুজিব-ইয়াহিয়া বৈঠক
(ষ্টাফ রিপোর্টার)
আওয়ামী লীগ প্রধান শেখ মুজিবুর রহমান গতকাল শুক্রবার সকালে প্রেসিডেন্ট জেনারেল আগা মোহাম্মদ ইয়াহিয়া খানের সাথে ৯০মিনিট ব্যাপী দেশের বর্তমান পরিস্থিতি এবং শাসনতান্ত্রিক অচলাবস্থা সম্পর্কে তৃতীয় দফা আলোচনা করেছেন। তাঁরা আজ শনিবার সকাল দশটায় উপদেষ্টাসহ আলোচনায় মিলিত হচ্ছেন।
গতকাল রাতে আওয়ামী লীগ প্রধানের তিনজন উপদেষ্টা এবং প্রেসিডেন্টের তিনজন সহকারীর মধ্যে দু’ঘণ্টা আলোচনা হয়েছে। আলোচনার অগ্রগতি এবং আলোচ্য বিষয় সম্পর্কে সরকার এবং আওয়ামী লীগ উভয় পক্ষ থেকেই কঠোর গোপনীয়তা অবলম্বন করা হচ্ছে।
ভয়েস অব আমেরিকা গতকাল শুক্রবার রাতে খবর দিয়েছে যে, অন্তর্বর্তীকালীন সরকার গঠন সম্পর্কে প্রেসিডেন্ট ইয়াহিয়া এবং শেখ মুজিবের মধ্যে আলোচনা চলছে। বেতার আরও সংবাদ দিয়েছে যে, ২৫শে মার্চ জাতীয় পরিষদের অধিবেশন বসার আগেই অন্তর্বর্তীকালীন সরকার গঠনের সম্ভাবনা সম্পর্কে উভয়ে আলোচনা করেছেন।
প্রেসিডেন্ট ইয়াহিয়া সাথে ৯০ মিনিট আলোচনার পর শেখ মুজিব তাঁর বাসভবনে সাংবাদিকদের বলেন যে, আলোচনা অব্যাহত রয়েছে। তিনি বলেন যে, এ আলোচনা সাধারণ ব্যাপার নয়। এ জন্য প্রচুর সময়ের প্রয়োজন।
শেখ মুজিব আজ শনিবার সকাল ১০টায় প্রেসিডেন্ট ইয়াহিয়ার সাথে তাঁর দলের বিশিষ্ট কর্মকর্তাদের নিয়ে চতুর্থ দফা আলোচনা বৈঠকে মিলিত হবেন। শেখ সাহেবের সাথে থাকবেন সৈয়দ নজরুল ইসলাম, জনাব তাজউদ্দিন আহমদ, জনাব এ, এইচ, এম কামরুজ্জামান, জনাব মনসুর আলী, খোন্দকার মোস্তাক আহমদ এবং ডঃ কামাল হোসেন। প্রেসিডেন্টের উপদেষ্টা হিসেবে মিঃ কর্নেলিয়াস, জনাব এ, কে, ব্রোহী এবং জনাব শরফুদ্দীন পীরজাদার আলোচনা বৈঠকে উপস্থিত থাকার সম্ভবনা রয়েছে।
গতকাল সন্ধ্যায় শেখ মুজিবুর রহমান তিনজন উপদেষ্টার সাথে প্রেসিডেন্ট ভবনে প্রেসিডেন্টের তিনজন উপদেষ্টার দু’ঘন্টা বৈঠকে মিলিত হবেন। শেখ সাহেবের উপদেষ্টা ছিলেন সৈয়দ নজরুল ইসলাম, জনাব তাজউদ্দিন আহমদ এবং ডঃ কামাল হোসেন। প্রেসিডেন্টের উপদেষ্টা ছিলেন সাবেক আইনমন্ত্রী মিঃ এ, আর, কর্ণেলিয়াস, প্রেসিডেন্টের প্রিন্সিপাল ষ্টাফ অফিসার লেঃ জেনারেল পীরজাদা এবং সামরিক বাহিনীর জজ এডভোকেট জেনারেল কর্নেল হাসান। দু’দলের উপদেষ্টারা কি ফর্মুলার ভিত্তিতে আলোচনা চলবে সে সম্পর্কে মতের বিনিময় করেন বলিয়ে জানা গেছে।

				 এই পাতা শেষ সম্পাদিত হয়েছে ১৭:৩১টার সময়, ১০ জুলাই ২০১৮ তারিখে।

